
मेरी बातों को न िलखो और िजसने मुझसे क़ुरआन के िसवा कुछ
िलखा है, वह उसे िमटा दे और मेरी ओर से बयान करो तथा इसमें

कोई हर्ज नहीं है। और िजसने मुझपर जान-बूझकर झूठ बोला,
उसका िठकाना जहन्नम है।

अबू सईद ख़ुदरी (रिज़यल्लाहु अन्हु) से िरवायत है िक अल्लाह के रसूल (सल्लल्लाहु
अलैिह व सल्लम) ने फ़रमायाः “मेरी बातों को न िलखो और िजसने मुझसे क़ुरआन के िसवा कुछ
िलखा है, वह उसे िमटा दे और मेरी ओर से बयान करो तथा इसमें कोई हर्ज नहीं है। और िजसने

मुझपर जान-बूझकर झूठ बोला, उसका िठकाना जहन्नम है।”
[सह़ीह़] [इसे मुस्िलम ने िरवायत िकया है।]

अल्लाह के नबी -सल्लल्लाहु अलैिह व सल्लम- ने अपने सािथयों को अपनी कोई बात िलखने से मना
िकया था और कह िदया था िक जो क़ुरआन के अितिरक्त कोई बात िलखे, उसे िमटा दे। अलबत्ता, इस
बात की अनुमित दी थी िक वे आपकी हदीस को बयान कर सकते हैं और इसमें कोई हर्ज नहीं है। बस इस
बात का  ध्यान रहे िक  आपसे कुछ भी  नक़ल करते समय सत्यता की  पुष्िट कर  िलया करें। साथ ही
उन्हें इस बात की चेतावनी दे दी िक जो व्यक्ित जान-बूझकर आपसे कोई झूठी बात संबद्ध करेगा,
उसका प्रितफल जहन्नम की आग है। याद रहे िक हदीस िलखने की मनाही िनरस्त हो चुकी है। दरअसल
अल्लाह के नबी -सल्लल्लाहु अलैिह व सल्लम- ने शुरू में हदीस िलखने से मना िकया था। लेिकन
हदीसों  की  संख्या  बहुत  अिधक  थी  और  केवल  याददाश्त  पर  भरोसा  करने  से  कुछ  हदीसों  के  नष्ट
होने का डर था, इसिलए उन्हें िलखने की अनुिमत दे दी। अल्लाह के रसूल -सल्लल्लाहु अलैिह व
सल्लम-  ने  अपने  एक  खुतबे  में  कहा  था  :  "तुम  अबू  शाह  को  कुछ  हदीसें  िलखकर  दे  दो।"  दरअसल
उन्होंने  कुछ  बातें  िलखकर  देने  की  माँगी  थीं।  आपने  अब्दुल्लाह  िबन  अम्र  -रिज़यल्लाहु
अनहु-  को  भी  हदीस  िलखने  की  अनुमित  दी  थी।  इसी  तरह  अल्लाह  के  रसूल  -सल्लल्लाहु  अलैिह  व
सल्लम- ने अपनी उम्मत को आपकी हदीसें दूसरों तक पहुँचाने का आदेश िदया है, जबिक िलख कर न
रखने की स्िथित में ज्ञान का यह भंडार नष्ट हो जाएगा। कुछ लोगों का कहना है िक यह मनाही
दरअसल हदीस को क़ुरआन के साथ िमलाकर एक ही स्थान में िलखने की है, तािक दोनों एक-दूसरे से
इस तरह िमश्िरत न हो जाएँ िक एक आम इन्सान के िलए अलग करना संभव न हो सके। जबिक कुछ अन्य
लोगों का कहना है िक यह मनाही क़ुरआन के अवतरण के समय के िलए खास थी, तािक क़ुरआन िकसी और
चीज़ के साथ िमश्िरत न हो जाए। िफर बाद में इसकी अनुमित दे दी गई। इन तीनों मतों में से
िनरस्त होने का मत ही ज़्यादा सही लगता है।

